КОМИ РЕСПУБЛИКАЛӦН ОЛАНПАС

Коми Республикаын муниципальнӧй юкӧнъяслӧн меставывса асвеськӧдлан органъяс да Коми Республикаса канму власьт органъяс костын электричествоӧн могмӧдӧмсӧ котыртӧм серти уджмогъяс выль пӧв юклӧм йылысь


Примитӧма Коми Республикаса
Каналан Сӧветӧн                                           2016 вося йирым тӧлысь 20 лунӧ

Тайӧ Оланпасӧн “Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртан ӧтувъя принципъяс йылысь” Федеральнӧй оланпаслӧн 263 статьяса 61 пункт,  “Россия Федерацияын меставывса асвеськӧдлӧм котыртан ӧтувъя принципъяс йылысь” Федеральнӧй оланпаслӧн 14 – 16 статьяяс, 17 статьяса 12 юкӧн серти ладмӧдӧны Коми Республикаын муниципальнӧй юкӧнъяслӧн меставывса асвеськӧдлан органъяс да Коми Республикаса канму власьт органъяс костын электричествоӧн могмӧдӧмсӧ котыртӧм серти уджмогъяс выль пӧв юклан юалӧмъяс.

1 статья. Коми Республикаын муниципальнӧй юкӧнъяслӧн 			   	меставывса асвеськӧдлан органъяс да 
	   	Коми Республикаса канму власьт органъяс 
		костын уджмогъяс выль пӧв юклӧм 

Коми Республикаса канму власьт органъяслӧн уджмогъясӧ пыртны Коми Республикаын кар овмӧдчӧминъяслӧн, муниципальнӧй районъяслӧн, кар кытшъяслӧн меставывса асвеськӧдлан органъяслысь татшӧм уджмогъяс, кыдзи:
1) Россия Федерацияса оланпастэчасӧн урчитӧм уджмогъяс серти Коми Республикаын кар овмӧдчӧминса, сикт овмӧдчӧминса, кар кытшса мудоръясын олысьясӧс электричествоӧн могмӧдӧмсӧ котыртӧм;
2) Россия Федерацияса оланпастэчасӧн урчитӧм уджмогъяс серти Коми Республикаын муниципальнӧй районса мудоръясын овмӧдчӧминъяс  электричествоӧн могмӧдӧмсӧ котыртӧм.

2 статья. Коми Республикаса канму власьт органъясӧн выль 			пӧв юклӧм уджмогъяс збыльмӧдӧм

	  Тайӧ Оланпаслӧн 1 статьяын индӧм выль пӧв юклӧм уджмогъяссӧ збыльмӧдӧ Коми Республикаса Веськӧдлан котыр ачыс либӧ сыӧн уполномочитӧм Коми Республикаса олӧмӧ пӧртысь власьт органъяс пыр.

3 статья. Коми Республикаса канму власьт органъясӧн выль 			 пӧв юклӧм уджмогъяс збыльмӧдан кадколаст

	 Коми Республикаса канму власьт органъясӧн выль пӧв юклӧм уджмогъяс, кутшӧмъясӧс индӧма тайӧ Оланпаслӧн 1 статьяын, збыльмӧдан кадколастыс лоӧ дас во.

4 статья. Тайӧ Оланпаслӧн вынсялӧм 
Тайӧ Оланпасыс вынсялӧ 2017 вося тӧвшӧр тӧлысь 1 лунсянь.

